
ওরে তার লাগি নুরন্নেহার মনে আছে দাগ।

এক বছর পরে আইছ পাইয়ে বঁধের[১] লাগ॥৬

পরছিমে সাইগরের মাঝে ঢেউয়ে খেলায় পানি।

ঘরে আর বাহিরে সুর করে আনি গুনি॥৭

হাঁজর[২] বাত্তি জ্বালাই দিল থির নহে মন।

মায়ে দিছে রাঁধিবারে নানান ছালন॥৮

মালেকের সঙ্গে কথা কহে বাপ মায়।

বেড়ার হেরেদি[৩] নুর ফুইক্যা[৪] মারি চায়॥৯

ন উডিল বিয়ার কথা ন উডিল কিছু।

মালেক ভাবিতে লাগিল মাথা করি নীচু॥১০

জিরবার[৫] আগাত আনিয়ারে ন কহিল আর।

ভিতরের আগুনে হায়রে কৈল্লা[৬] পুড়ি যার।১১

কৈল্লা পুড়ি যার রে তার কৈল্লা যার পুড়ি।

ভাবিতে ভাবিতে মালেক পড়ে ঝুরি ঝুরি[৭]॥১২

অজগর বলে “ওরে মালেক বাব্জান।

খাইয়া দাইয়া অখন চল লইরে বিছান[৮]॥১৩

হারা[৯] দিন ত খাও নাই, পেডত লাইগ্যে[১০] ভোগ[১১]।

ঠাণ্ডা পানি দিয়া আগে ধুইয়া ফেল চোখ॥”১৪

খাইতে বইলো[১২] দোন জনে ছাম্না ছাম্নি হই।

নুরন্নেহা আইলো তখন ভাতের বাছন[১৩] লই॥১৫







	↑ বঁধের=বন্ধুর।

	↑ হাঁজর=সন্ধ্যার।

	↑ হেরেদি=ফাঁকে।

	↑ ফুইক্যা=উঁকি।

	↑ জিরবার=জিহ্বার; একবার জিহ্বাগ্রে সে কথা আসিতেছিল, কিন্তু তবু বলিতে পারিল না।

	↑ কৈল্লা=কলিজা।

	↑ ঝুরি ঝুরি=ভাঙিয়া পড়ে।

	↑ বিছান=বিছানা।

	↑ হারা=সারা, সমস্ত।

	↑ লাইগ্যে=লাগিয়াছে।

	↑ ভোগ=ক্ষুধা।

	↑ বইলো=বসিল।

	↑ বাছন=বাসন।

		 এই পাতা শেষ সম্পাদিত হয়েছে ১৩:৩৩টার সময়, ৩ জুলাই ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







